
 
 

Publicaziuns dalla vischnaunca, jamna 44 

 
Damondas da baghegiar 
 
2020-1064.000 
Datum dalla publicaziun: 30 d’october 
Il patrun:  Goldmann pasternaria/conditoria, Via Cavardiras 4, 7180 Disentis/Mustér 
Il representant:  Toni Goldmann, Via Cavardiras 4, 7180 Disentis/Mustér 
Object:  Nova inscripziun vid la fatschada digl edifeci nr. 41, parcella 880, Via Cavardiras 4,  
 7180 Disentis/Mustér 
 
2020-1067.000 
Datum dalla publicaziun: 30 d’october 
Il patrun:  Salins Invest AG, Via Salins 5, 7188 Sedrun 
Il representant:  Huonder GmbH, Via Fontauna 4, 7180 Disentis/Mustér 
Object:  Construcziun d’in niev parcadi ed engrondaziun dalla porta garascha existenta, parcella 886,  
 Via Cavardiras 8, 7180 Disentis/Mustér 
 
Protestas: 
Ils plans da construcziun ein deponi tier l’administraziun communala. L’investa publica cuoza 20 dis dapi il 
datum dalla publicaziun. Eventualas protestas encunter sura damondas da baghegiar ein d’inoltrar a scret 
enteifer 20 dis all’instanza da baghegiar, caum postal 57, 7180 Disentis/Mustér. La protesta sto esser 
motivada e suttascretta dil recurrent ni da siu representant. 
 
Disentis/Mustér, ils 30 d’october 2020 
Uffeci da baghegiar Disentis/Mustér 
 

 
 
Suprastonza communala 
 
Repartiziun dils departaments per la perioda d’uffeci 2021/2024 
La suprastonza communala eligida per la perioda d’uffeci 2021/2024 ei seconstituida ed ha repartiu 
suandontamein ils departaments: 
 
René Epp, president communal 
Administraziun, finanzas ed economia 
– administraziun/finanzas 
– cudisch funsil 
– economia 
– persunal 
– survetsch polizial 
– survigilonza giuridica 
– turissem 
 
Clemens Berther, gerau 
Forestalesser ed agricultura 
– agricultura 
– Center da sport e cultura 
– forestalesser 
– meglieraziuns 
– menaschi tecnic (luvratori communal) 
– vias forestalas e funsilas 
 
Wendelin Jacomet, gerau 
Baghegiar ed infrastructura 
– edifecis communals 
– punts e rempars 
– traffic 
– uffeci da baghegiar 
– vias, illuminaziun publica 

Jris Lombris, geraua 
Sanadad, scolaziun, cultura e sport 
– Center da sanadad Puntreis 
– cultura 
– formaziun professiunala 
– ovras socialas 
– scolas 
– Seniora-Ca 
– Spital regiunal Surselva 
– sport 
– temps liber 
– tgira ambulonta 
 
Paul Flurin Schmidt, gerau 
Ambient e segirtad 
– deponias ed explotaziun da glera 
– dismessa da rumians e cadavers 
– militar 
– polizia da fiug 
– protecziun civila 
– provediment e purificaziun dallas auas 
– pumpiers 
– santeri 
 
Administraziun communala 
 

 
 
 
Reformaziun dalla fossa communabla 
 
Dapi igl atun 2015 sesanfla en santeri Sogn Gions ina fossa communabla. La cumparsa dalla fossa 
communabla cuntenta denton buca. Tier mintga sepultura d’ina urna vegn il tschespet dalla fossa 
communabla donnegiaus e fa cheutras ina malcultivada pareta. Quella situaziun ha motivau in beinvulent 
donatur, il qual vul buca vegnir numnaus, da far ina generusa donaziun per meglierar quella situaziun. 
 
Sin fundament da quellas circumstanzias ha la suprastonza communala decidiu da reformar la fossa 
communabla e cun quella caschun era d’adattar e cumpletar ils contuorns dil santeri. Igl artist local Antonino 
Di Bella ha sviluppau per la fossa communabla in niev concept ed ina sculptura. Las lavurs da sanaziun van 
plaunsiu a fin e la sculptura vegn installada la fin d’october. Pil di da Numnasontga da dumengia, igl 1. da 
november 2020, a caschun dalla devoziun da suentermiezdi, vegn la nova fossa communabla inaugurada. 
 
 
Niev sistem da sepultura per la fossa communabla 
 
Entochen dacheu vegnevan las urnas mintgamai satradas ensemen cun la tschendra. Ella nova fossa 
communabla vegn mo pli deponiu la tschendra senza l’urna. Suenter las funcziuns en santeri vegn la 
tschendra svidada entras ils funcziunaris communals ella fossa communabla. L’urna vegn silsuenter 
returnada als parents ni sin giavisch dismessa. En quei connex fagein nus attents ch’igl ei era pusseivel da 
sulettamein affittar in’urna tier igl institut da sepultura pil temps dallas funcziuns da cumiau. 
 
Urnas gia satradas en la fossa communabla 
Agl ur dalla fossa communabla vegn da niev tschentau in tabla culs nums dils defuncts. Sin quella tabla 
vegnan era ils nums dils defuncts gia satrai ella fossa communabla menziunai. Las tablas da crap cun las 
inscripziuns existentas restan el plaz actual ni ch’ellas vegnan sin giavisch dils parents allontanadas.  
 
Suprastonza communala  

Serrada dalla Via da Paders 
 
Muort las lavurs da construcziun vid l’illuminaziun publica vegn la Via da Paders serrada per tut diever incl. 
pedunzs e velocipedists. Las lavurs da construcziun entscheivan ils 2 da november e cuozan entochen 
la fin november 2020. 
 
Nus supplichein da risguardar las signalisaziuns corrispundentas. 
 
Bien engraziament per Vossa capientscha. 
Uffeci da baghegiar ed infrastructura 
 

 
 
Serrada dalla via d’uaul Runfoppa 
 
Muort lavurs da transport da lenna cun suga e camiun a Runfoppa Sut vegn la via da Runfoppa mintgamai 
ad esser serrada pil traffic motorisau sco era per pedunzs duront il temps da lavur. Las lavurs entscheivan 
prevedentamein (dependent dall’aura) gliendisdis, ils 26 d’october 2020 e cuozan duas jamnas. La via 
vegn ad esser serrada naven dalla damaun allas 7.00 entochen la sera allas 18.30. Per pedunzs ei igl 
access ensiviars garantius sur la via veglia viers Pégn Rodund. 
 
Dalla punt a Runfoppa Sut, Val Calaus vegn remplazzau la cuvrida da lenn. Per quei intent vegn la via 
serrada naven dils 4 da november 2020 duront duas jamnas per tut traffic. Per pedunzs ei igl access 
ensiviars garantius sur la via veglia viers Pégn Rodund. 
 
Bien engraziament per l’enconuschientscha e capientscha. 
Uffeci forestal Disentis/Mustér 
 

 
 
Controlla da habitonts 
 
Naschientscha 
Nico Albin, naschius ils 19 d’october 2020, fegl dad Aurelia e Claudio Albin. 
 
Mortori 
Sigisbert Flepp-Manetsch, naschius ils 4 da settember 1928, morts ils 23 d’october 2020. 
 

 
 
Club da Curling Disentis/CCD 
 
Muort la situaziun momentana da corona sto la radunonza generala dils 30 d’october 2020 vegnir spustada 
sin pli tard.  
 
La suprastonza 
 

 
 
Gruppa da teater Mustér 
 
Muort la situaziun momentana entras il coronavirus havein nus decidiu da spustar provisoriamein las 
producziuns da nies toc («Ina notg fatala») egl onn 2022. 
 
Nus engraziein per Vossa capientscha. Stei sauns e semirei tier! 
 
Salids amicabels  
Gruppa da teater Mustér 
 

 
 


